
Kargadó‘i speransa
Drenta den tur skina
Anunsiá ta temp’i seú 2x

Kargadó
Hib’e pa mi 2x
Hib’e pa Kòrsou

Oh, Kòrsou mi mama tera a anunsiá
Ku temporada di kosecha a aserká
Mira pikidónan ku makutu den nan man
Piki abundansia pa e pueblo di Kòrsou

Historia a demonstrá ku nos tin ku anunsiá trabou
Paso awa na midí, ta pone rank’i pampuna yanga
Mi kunukero kargadó, nos tin mester di un direkshon
Hib’e mensahe den tur skina di Kòrsou

Kargadó‘i speransa
Drenta den tur skina
Anunsiá ta temp’i seú 2x

Mi Kunukero kargadó
Hib’é mensahe pa Kòrsou
Bisti bo sambarku ban

Kaya 2x

Ai kargadó, mi pueblo ta den espera Hib’e pa Kòrsou
Hiba bo mensahe, papia ku mi pueblo Hib’e pa Kòrsou
No laga pa mayan, loke bo por hasi awe Hib’e pa Kòrsou
Anunsiá ku fiesta di kosecha a yega Hib’e pa Kòrsou
Ku sodo’i bo frenta ba habri e kaminda Hib’e pa Kòrsou
Kunuku a bona i trese abundansia Hib’e pa Kòrsou

Mi pueblo hisa man i risibí Kargadó’i seú
Ohh Kargadó’i seú
Karg’é Kargadó’i seú
Anunsiá kosecha Kargadó’i seú
Karg’é Kargadó’i seú
Ai mi kargadó Kargadó’i seú
Karg’é ku honor Kargadó’i seú
Laga mundu mira Kargadó’i seú
Fuerte mané un baranka Kargadó’i seú
Nos ta defendé Kargadó’i seú
Ai nos kultura Kargadó’i seú

Karg’é ku honor Kargadó’i seú
Si, nos herensia Kargadó’i seú
Karg’é ku kurason Kargadó’i seú
Ai kargadó Kargadó’i seú
Karga mi seú Kargadó’i seú
Si kargadó Kargadó’i seú
Hib’e pa Kòrsou

Kick:
Span bo ala

Oh ho Span bo ala
Kargadó Span bo ala
Despues di un yobida tin fiesta di kosecha

Span bo ala
Oh ho Span bo ala
Bai plam’é Span bo ala
Plam’e mensahe pa Kòrsou

Kargadó’i seú
Karg’é Kargadó’i seú
Hib’e pa Kòrsou Kargadó’i seú
Kòrsou tin fiesta Kargadó’i seú
Fiesta di kosecha Kargadó’i seú
Kargadó karg’e mensahe pa mi Kargadó’i seú
Kargadó

Splikashon di kantika:

Awa na midí, ta pone rank’i pampuna yanga (Un palabra di ánimo ta hasi un 
milager)
Despues di un yobida tin fiesta di kosecha (Despues di mal tempu tin bon tempu)

Kunuku a bona, awa a yobe i a duna bida na kosecha. Historia a demonstrá ku
semper kunukero ta anunsiá trabou den temporada di kosecha. Pa esaki, nos ta 
pidi e kunukero ku alabes ta nos kargadó di mensahe, pa hiba e mensahe pa 
Kòrsou. E mensahe ta ku Kòrsou ta di fiesta i ku tin kosecha. Kargadó span bo ala i
hiba e mensahe aki pa Kòrsou sa. 


